PERV REGION I TRENUTNI IZAZOVI
PERSPEKTIVE PERV, EKS I MKS
Konferencija žena PERV održava se u veoma teškim i nepredvidim vremenima za sindikalni pokret.
Evropa se nalazi na raskršću političkih izbora i u kritičnoj fazi svog razvoja.

Zapošljavanje u EU i ekonomska situacija zabrinjavaju: podaci Eurostata za mjesec juni ove godine pokazuju da je nezaposleno više od 25 miliona ljudi; situacija u južnoj Evropi je naročito teška sa sve većom recesijom u Grčkoj, Španiji, Italiji i Portugalu; ali i ekonomije na sjeveru su pogođene: nemiri u belgijskoj i finskoj ekonomiji, te spori rast u drugim zemljama, uključujući Njemačku.

Politike koje za cilj imaju osiguranje izlaza iz krize su u stvari prebacile teret oporavka na radnike; smanjenje ili uštede na plaćama u javnim sektoru, broju radnih mjesta i penzijama; sve je to dovelo do talasa zvaničnih napada na socijalna i sindikalna prava što predstavlja kršenje Konvencija MOR, Vijeća Evrope i standarda EU; prijetnja Evropskom socijalnom modelu. 

U ovom kontekstu, Dan akcija EKS i solidarnosti za Socijalnu koheziju Evrope, koju je odobrio Izvršni komitet EKS na svom posljednjem sastanku održaće se 14. novembra; planirani su štrajkovi, demonstracije, šetnje.

PERV, struktura MKS, se poziva da odgovori na zajedničke izazove, uticaj krize u ovom regionu. 

PERV okuplja raznolike ekonomije i društva sa njihovim sistemima industrijskih odnosa, politikama o radu i socijalnoj zaštiti. Sve ovo čini zadatak PERV izuzetno složenim; ali, u isto vrijeme, vidimo jasan trend povećanja međuzavisnosti između zemalja i njihovih perspektiva razvoja unutar Evrope i šire.
PERV namjerava omogućiti debate i zajedničke inicijative, okupiti raznolikost na jednom mjestu i spriječiti fragmentaciju akcija u Evropi; doprinosi izgradnji solidarnosti i kolektivnih akcija u regionu; u svom radu se rukovodi programima i politikama MKS i EKS.
Druga Generalna skupština PERV, održana prošle godine uspostavila je sljedeće prioritetne oblasti:

Prva: posljedice tekuće krize u oblasti zapošljavanja, distribucije bogatstva i socijalne kohezije; aktivnosti u pravcu novog modela održivog ekonomskog rasta; 

Izazovi:

- nastavaka mjera štednje vodi ka produbljenju recesije;
- opasnost od povećanja broja nezaposlenih naročito pogađa mlade ljude;
- ekspanizija nesigurnih radnih mjesta i sive ekonomije sa posljedicama naročito za žena i mlade;
- privatizacija i napad na javne službe;
- sve veći pritisak na koheziju porodice i zajednice zbog porasta siromaštva; porast nasilja, naročito usmjerenog protiv žena;
Odgovor PERV na ove izazove: dalju razvoj sindikalnih mreža – ekonomskih stručnjaka; JIE i NIS; forumi za diskusiju poput PERV ljetne škole; Forum sindikata JIE; PERV Komiteti žena i mladih koji se bave specifičnim rodnim i pitanjima za mlade, posljedicama sindikalnih politika i akcija.
Druga: posljedice krize u vezi sa ljudskim i sindikalnim pravima, funkcioniranju socijalnog dijaloga; razvoja sindikalnog jedinstva akcija.
Izazovi:

- povećan talas antisindikalnih politika među zemljama članicama EU, a još više na Istoku; vlade slušaju savjete međunarodnih finansijskih institucija, vanjskih interesa (Američka trgovačka komora) uprkos dogovra koje su postigle sa socijalnim partnerima, uprkos mišljenja MOR.

Odgovor PERV: dalji razvojo mreže PERV HTUR; razviti Sindikalnu mrežu prvnih stručnjaka u saradnji sa EKS/ESI

Treće: borba protiv višestruke nejednakosti.
Izazovi:

- porast nejednakosti u oblasti: zapošljavanja, distribucije plaća i bogatstva; pristupa socijalnoj zaštiti; politike zaštite zdravlja i sigurnosti na radu; neformalne/sive ekonomije
Rezultat je povećan jaz u plaćama, polarizacija u društvu – neki izuzetno bogati/neki izuzetno siromašni;
- povećanje različitih oblika diskriminacije;
Odgovor PERV: mreže ekonomskih i pravnih stručnjaka će biti na čelu aktivnosti sa svojom eksperizom; uloga Komiteta žena i mladih PERV;
Četvrta: odbrana demokratije
Izazovi:

- porast nejednakosti i diferencijacije sociopolitičke osnove otvaraju nove mogućnosti za populističke/nacionalističke/ekstremističke političkesnage
Odgovor PERV: raditi zajedno sa evropskim institucijama, Vijećem Evrope i Evropskom socijalnom poveljom
Peta: jačanje sindikalne organizacije na radnom mjestu, u sketoru i na nacionalnom nivou.

Ovaj posljednji prioritet ide zajedno sa odlukom Generalnog vijeća MKS, održanom u Amanu, o izgradnji snage radnika.

Istraživanje koje je proveo MKS pokazuje da je 7% svih radnika radnika u svijetu u sindikatu.

Kako imati snagu za reagiranje, uticanje na vladine politike sa niskom stopom sindikalnog članstva?

Da bismo uspjeli, moramo se organizirati. Moramo organizirati radnike u formalnom sektoru i neformalnom sektoru s ciljem formiranja fomralnih dostojanstvenih radnih mjesta sa slobodom udruživanja, socijalnom zaštitom, uređenom minimalnom plaćom i pravom na kolektivno pregovoranje kao početnom osnovom.

Ovo je stratećki cilj MKS za period 2013. i 2014. godina. On će osigurati okvir za izvještaj na Kongresu koji će se održati 2014. godine, te temelj za praktični mandat Kongresa u vezi sa strateškom budućnosti radničkog pokreta.

Da bismo uspjeli, naš posao će morati realizirati najmanje jedan od tri strateška cilja:

• Rast sindikata
• Održiva radna mjesta, sigurne plaće i socijalnu zaštitu
• Ostvarenje prava
Tri tematske teme će biti u fokusu:

• Globalna nepravda, nejednakost i neravnopravnost
• Globalna prijetnja miru, demokratiji, pravima i održivosti
• Dostojanstvena radna mjesta, minimalna plaća, socijalna zaštita, kolektivno pregovaranje i smanjenje siromaštva
Organiziranje na random mjestu i političko organiziranje će biti u sredini naše strategije.

Sve naše aktivnosti moraju biti strateške. Moraju:

• biti direktno povezane sa organiziranjem;

• ponuditi okvir i omogućiti organiziranje; ili,

• osigurati potreban oslonac za organiziranje putem ostvarenja prava, ključnih politika i učinkovitih institucija tržišta rada.
Javila se potreba da se osigura nada sa vizijom za alternativnu budućnost i jačanje ljudi sa promjenama u globalnom radničkom pokretu.
Moramo jačati sindikalni pokret i graditi snagu radnika.
MKS je formirao Radne grupe sa ovim zadacima.

PERV Komitet žena mora se pozabaviti svim ovim izazovima i prioritetima PERV i MKS, te ponuditi svoje specifične odgovore. Akcioni plan PERV komiteta žena će morati razmisliti o orjentacionim politikama MKS za naredne dvije godine.

Izvršni komitet PERV će održati naredni sastanak 4.3.2013. godine. Program i akcioni plan PERV Komiteta žena će biti pripremljeni i prezentirani na sastanku Izvršnog komiteta.

